Врз основа на член 154 и член 155 од Законот за работните односи (,,Службен весник на Република Македонија’’ брoj 62/2005, 106/2008, 161/2008, 114/2009, 130/2009, 50/2010, 52/2010, 124/2010, 47/2011, 11/2012, 39/2012, 13/2013, 25/2013, 170/2013, 187/2013, 113/2014, 20/2015, 33/2015, 72/2015, 129/2015, 27/2016, 120/2018, 110/2019 и ,,Службен весник на Република Северна Македонија’’ брoj 267/2020, 151/2021, 288/2021, 111/2023, 39/2025, 74/2025 и 124/2025), член 110 од Законот за високото образование (,,Службен весник на Република Македонија’’ брoj 82/2018 и ,,Службен весник на Република Северна Македонија’’ брoj 178/2021, 58/2024 и 124/2025), член 345 од Статутот на Универзитетот „Св. Кирил и Методиј“ во Скопје (Универзитетски гласник брoj 425/2019), член 57 и член 96 од Статутот на Стоматолошкиот факултет во Скопје, во состав на Универзитетот „Св. Кирил и Методиј“ во Скопје (Универзитетски гласник брoj 445/2019) и Колективниот договор на Универзитетот ,, Св.Кирил и Методиј” во Скопје (,,Службен весник на Република Северна Македонија’’ брoj 287/2022), Наставно-научниот совет на Факултетот, на својата 13-та редовна седница одржана на 25.2.2026 година, го донесе следниот 
 
П Р А В И Л Н И К
за научно и стручно усовршување на кадарот на Универзитетот „Св. Кирил и Методиј“ во Скопје, Стоматолошки факултет - Скопје 
 
I  	ОПШТИ ОДРЕДБИ 
Член 1 
Со овој Правилник се уредуваат видовите и постапката за одобрување, организирање и финансирање на научното и стручното усовршување на вработените на Универзитетот „Св. Кирил и Методиј“ во Скопје, Стоматолошки факултет - Скопје (во понатамошниот текст: Факултетот), како и правата, обврските и одговорностите на вработените на Факултетот кои произлегуваат од користењето на можностите за научно и стручно усовршување. 

Член 2  
 	Вработени на Факултетот се лицата избрани во наставно-научни, научни и соработнички звања кои вршат високообразовна и научноистражувачка дејност (во понатамошниот текст: наставен кадар) и лицата вработени во Стручната и административна служба и помошно-техничките лица (во понатамошниот текст: ненаставен кадар). 
 	Наставниот и ненаставниот кадар имаат право и должност на постојано усовршување и оспособување. 
 За реализација на правата и обврските од став 2 од овој член, Факултетот одобрува парични средства од сопствени приходи. 
 
II.  НАУЧНО И СТРУЧНО УСОВРШУВАЊЕ НА НАСТАВНИОТ КАДАР  
Научно и стручно усовршување 
Член 3 
Научното и стручното усовршување подразбира постојано усовршување и стекнување на нови стручни знаења на наставниот кадар со цел поуспешно и поквалитетно извршување на работните задачи од делокругот на работата. 
Научното и стручното усовршување опфаќа:  
· студиски престој заради стручно, односно научно усовршување (престој на високообразовна и научна установа, постдокторски студии и истражувања и друго);
· мобилност на наставниот кадар; 
· учество на стручни и научни конференции (конгреси, симпозиуми, консултации, семинари, научни екскурзии, студиски посети и сл.) со прифатен труд како прв автор или пленарен предавач;
· учества на меѓународни конференции во организација и коорганизација на Факултетот со прифатен труд како прв автор или пленарен предавач; 
· објавување на трудови во меѓународно списание регистрирано во базa на списанија (WoS, Scopus или PubMed). 
  

Студиски престој за стручно, односно научно усовршување 
Член 4
Согласност за студиски престој на наставниот кадар, по предлог на катадрата, дава Наставно-научниот совет на Факултетот. 
Барањето за студиски престој треба да е во согласност со член 345 од Статутот на Универзитетот „Св. Кирил и Методиј“ во Скопје и член 96 од Статутот на Факултетот. 
На наставниот кадар за време на платеното отсуство до една година му се исплаќа плата.  
 
Член 5 
Наставниот кадар е должен семестрално да го известува раководителот на катедрата за текот на престојот, а по неговото завршување, должен е да поднесе извештај за својата работа и резултатите што ги постигнал. Извештајот треба да се поднесе во писмена форма до продеканот за меѓународна соработка во рок од 30 дена од завршувањето на престојот. 
Наставниот кадар кој е упатен на студиски престој за стручно, односно научно усовршување, должен е 30 дена пред завршувањето на престојот да достави писмено известување до деканот на Факултетот за денот на враќање на работа на Факултетот. 
 
Мобилност на наставен кадар 
Член 6
Мобилноста на наставниот кадар на Факултетот се одвива согласно со склучените билатерални договори за мобилност и во рамките на расположливите сопствени парични средства на Факултетот. 
Видови на мобилност: 
· визитинг-професори, 
· мобилност за оддржување на настава, и 
· други видови на мобилност во областа на високото образование и научноистражувачката работа (CEEPUS, ERASMUS и др.). 
  

Член 7 
Наставниот кадар кој бара отсуство за мобилност за одржување на настава, потребно е претходно да има согласност од Наставно-научниот совет на Факултетот и од Сенатот на Универзитетот „Св. Кирил и Методиј“ во Скопје за вршење дејност на други високообразовни установи. 
Доколку со договорот за мобилност или со поканата, организаторот за остварување на мобилноста не предвидува надомест на трошоци,  Факултетот покрива патни трошоци еднаш во  календарската година, во висина на реално направениот трошок за пат, но најмногу до 200 евра во денарска противвредност според средниот курс на НБРСМ, во кој износ се вклучени сите законски трошоци и провизии. 
Во случај кога се остварува мобилност согласно со став 2 од овој член, наставниот кадар по враќањето треба да достави пополнет патен налог до Одделението за финансиско, сметководствено и материјално работење на Факултетот, документи за патните трошоци (билети и сл.) и извештај за престојот до продеканот за меѓународна соработка на Факултетот. 

Член 8 
Наставниот кадар, за остварување на правото за сите видови на мобилност, доставува барање за одобрување на парични средства до деканот (претходно одобрено од раководителот на катедрата), како и изјава и покана од организаторот која треба да содржи информација за трошоците кои ги покрива организаторот. 
Врз основа на мислење од продеканот за меѓународна соработка, деканот носи одлука за мобилност на наставниот кадар. 

 
Учество на стручни и научни конференции (конгреси, симпозиуми, консултации, семинари, научни екскурзии, студиски посети и сл.) со прифатен труд како прв автор или пленарен предавач
Член 9
Наставниот кадар еднаш во период од 2 (две) години може да искористи парични средства за учество на еден настан во странство со еден прифатен труд како прв автор или како пленарен предавач во износ од максимум 250 евра во денарска противвредност според средниот курс на НБРСМ, во кој износ се вклучени сите законски трошоци и провизии. 
Неискористените парични средства од став 1 од овој член, наставниот кадар не може да ги пренамени. 
 
Член 10
Наставниот кадар, за остварување на правото за учество на настан утврден во член 9, став 1, доставува Барање за научно и стручно усовршување (Прилог 1), претходно одобрено од раководителот на катедрата, изјави (Прилог 3 и Прилог 4), покана од организаторот, која треба да содржи информација за трошоците кои ги покрива организаторот и други документи поврзани со учеството.  
Барањето се доставува до архивата на Факултетот најдоцна 30 дена пред одржувањето на настанот. 
Врз основа на мислење од продеканот за меѓународна соработка за настани кои траат до 30 дена, деканот носи одлука за научно и стручно усовршување, додека за настани кои траат повеќе од 30 дена, согласност за трошоците дава Наставно-научниот совет на Факултетот. 

Член 11
Учеството на настани со прифатен труд како прв автор или учество како пленарен предавач, наставниот кадар може да го оствари со лично присуство и презентација на трудот или со посредство на дигитална платформа и презентација на трудот. 
 
                                                              
                                                    Член 12
Под трошоци за учество на настани со прифатен труд како прв автор или учество како пленарен предавач во странство се подразбираат: превозот, котизацијата, трошоците за исхрана и трошоците за сместување.
Наставниот кадар доставува своерачно потпишана Изјава за согласност (Прилог 3) и Изјава дека не користи средства од друг извор/институција за оваа намена (Прилог 4), своерачно потпишана, со која се согласува да му се исплати максимален паричен износ кој нема да биде повисок од износот на парични средства утврден во член 9, став 1 од овој Правилник, без разлика дали вкупните трошоци при реализирањето на учеството се повисоки од определениот надоместок. 
Трошоците што се поголеми од износот на парични средства кој е определен во член 9, став 1 од овој Правилник, наставниот кадар лично ги надоместува. 

Член 13
Наставниот кадар кој учествувал на настан има право на парични средства во висина и на начин определен со член 9, член 10, член 11 и член 12 од овој Правилник, откако во рок од 3 дена од завршувањето на настанот ќе ги достави следниве документи: 
· документи со кои се потврдуваат направените издатоци (превозот, котизацијата, трошоците за исхрана и трошоците за престој); 
· извештај за учество доставен до раководителот на катедрата и продеканот за меѓународна соработка; 
· еден од следните материјали: веб-страница на која е хостирана on-line library со трудовите од конференцијата, книга на апстракти и сл. 
Без доставување на наведените документи во став 1, на наставниот кадар не му следува надоместок за покривање на трошоци.  
Доколку продеканот за меѓународна соработка утврди дека извештајот содржи елементи кои укажуваат дека се прекршени одредбите од овој Правилник, писмено го известува деканот за тоа, за што се изготвува посебно решение и на наставниот кадар не му следуваат парични средства за направените трошоци. 

Учества на меѓународна конференција во организација или коорганизација на Факултетот со прифатен труд како прв автор или пленарен предавач
Член 14
Наставниот кадар може да учествува на меѓународна конференција во организација или коорганизација на Факултетот со прифатен труд како прв автор или како пленарен предавач.  
Наставниот кадар доставува Барање за научно и стручно усовршување (Прилог 1), претходно одобрено од раководителот на катедрата, до архивата на Факултетот, најдоцна 30 дена пред одржувањето на настанот. 
	За 	одобрување на 	барањето 	за остварување на овој вид научно и стручно усовршување, потребно е да е донесена одлука од Наставно-научниот совет на Факултетот за организација или коорганизација на меѓународна конференција. 
Врз основа на мислење од продеканот за меѓународна соработка за настани кои траат до 30 дена, деканот носи одлука за научно и стручно усовршување, додека за настани кои траат повеќе од 30 дена, согласност за трошоците дава Наставно-научниот совет на Факултетот. 
Факултетот ги плаќа трошоците за платено отсуство, и сместување и за превоз. Доколку превозот е организиран од страна на Факултетот, не се исплаќаат дополнителни трошоци за превоз. 
 
Објавување трудови во меѓународни списанија
Член 15
На наставниот кадар, за објавен научен труд како прв автор регистриран во базите WoS, Scopus или PubMed еднаш во календарската година му се исплаќаат парични средства во висина од 200 евра во денарска противвредност според средниот курс на НБРСМ. 
Факултетот исплаќа надомест само за наставниот кадар вработен на Факултетот.  
На авторите на кои им се доделени парични средства за објавување на трудот од став 1 од овој член од Министерството за образование и наука на Република Северна Македонија, Универзитетот „Св. Кирил и Методиј“ во Скопје или од друга институција, не им следува исплата на парични средства во висина на доделениот износ. 
Наставниот кадар доставува Барање (Прилог 1), Изјава (Прилог 4) и документација од која непосредно се докажува дека станува збор за ваков вид на списание.  
Врз основа на мислење од продеканот за наука, деканот носи одлука. 
Авторот има обврска да го евидентира трудот во Ризницата на научни и уметнички трудови на Универзитетот „Св. Кирил и Методиј“ во Скопје. 
  

III.  НАУЧНО И СТРУЧНО УСОВРШУВАЊЕ НА НЕНАСТАВНИОТ КАДАР 
Член 16
Научното и стручното усовршување на ненаставниот кадар на Факултетот подразбира постојано усовршување и развивање на вештините и стекнување нови стручни знаења за поуспешно и поквалитетно извршување на работните задачи од делокругот на работата и доколку тоа е неопходно за работното место. 
Научното и стручното усовршување опфаќа: 
· курсеви (за странски јазици, за работа со компјутери, за библиотечно работење и др.); 
· полагање на стручен испит кој е неопходен за извршување на работата; 
· семинари; 
· обуки и 
· други активности кои се во согласност со став 1 на овој член (учество на летни школи,    конференции и други настани организирани од Факултетот). 
 
Член 17
За користење на можностите за научно и стручно усовршување, ненаставниот кадар на Факултетот поднесува Барање (Прилог 2), претходно одобрено од раководителот на одделението во кое ќе наведе: за каков вид на усовршување се поднесува барањето, надоместокот кој е потребен за негово реализирање, како и временскиот период за платеното отсуство. 
Врз основа на мислење од секретарот на Факултетот, деканот носи одлука.  
 

IV  	ЗАВРШНИ ОДРЕДБИ 
Член 18
За сè што не е уредено со овој Правилник, ќе се применуваат позитивните законски одредби. 
Толкување на одредбите од овој Правилник дава Наставно-научниот совет на Факултетот. 
Член 19
Измени и дополнувања на овој Правилник се вршат на истиот начин и во постапка како и за нејзиното донесување.  
Член 20
Овој Правилник влегува во сила со денот на објавувањето во Универзитетски гласник.  

 	 	 	 	 	                                                                 Декан 
                                                                                                     	              Проф. д-р Соња Апостолска

 __________________________  
Во Прилог и составен дел од овој Правилник се следните прилози: 
· Образец на Барање на парични средства за научно и стручно усовршување на наставен кадар (Прилог бр. 1); 
· Образец на Барање на парични средства за научно и стручно усовршување на ненаставен кадар (Прилог бр. 2); 
· Изјава за согласност (Прилог бр. 3) и 
· Изјава дека не користи средства од друг извор/институција (Прилог бр. 4) 



                                                                                                                      Прилог 1
До
Универзитет ,,Св. Кирил и Методиј’’ во Скопје, Стоматолошки факултет-Скопје

БАРАЊЕ
за научно и стручно усовршување на наставниот кадар

Од___________________________________________________
                                        (Име и презиме)

Во периодот од __________до___________, во траење од __________дена, ќе учествувам на:
(се избира видот на научно и стручно усовршување)
□ мобилност на наставен кадар – визитинг професор;
□ мобилност за одржување на настава;
□ други видови на мобилност во областа на високото образование и научно-истражувачката работа (CEEPUS, ERASMUS) ________________________(да се наведе видот на мобилноста);
□ меѓународна конференција, научен собир, симпозиум, семинар или работилница и др. со прифатен труд како прв автор или пленарен предавач_______________________________________                         (да се наведе настанот и наслов на трудот);
□ меѓународна конференција во организација на факултетот со прифатен труд како прв автор или пленарен предавач________________________________________(да се наведе настанот и наслов на трудот);
□ меѓународна конференција во ко-организација на факултетот со прифатен труд како прв автор или пленарен предавач ________________________________________(да се наведе настанот и наслов на трудот);
□ објавување на труд во меѓународно списание_____________________(да се наведе списанието и трудот).

Настанот е во:
□ странство ____________(да се наведе градот и државата)

За патувањето барам да ми се одобри:
□ платено отсуство за горенаведениот период;
□ трошоци за котизација___________(износ);
□ трошоци за превоз______________________(се наведува видот на средството со кое ќе се патува);
□ хотелско сместување___________(се наведува бројот на ноќевања);
□ други трошоци___________

Во прилог на барањето ги доставувам потребните документи:
□ покана од организаторот;
□ програма на настанот;
□ апстракт или друг документ со кој учествувам на настанот;
□ изјава за согласност (прилог 3);
[bookmark: _GoBack]□ изјава дека не користи средства од друг извор/институција (прилог 4);
□ други документи ______________;

За време на отсуството ќе ме заменува: ________________________________

Подносител                                                                Раководител на Катедрата за _______________________
______________________                               ___________________________________ 
                                                                                                                      


Прилог 2
До
Универзитет ,,Св. Кирил и Методиј’’ во Скопје, Стоматолошки факултет-Скопје




БАРАЊЕ
за научно и стручно усовршување на ненаставен кадар

Од___________________________________________________
                                        (Име и Презиме)

Во периодот од __________до___________, во траење од __________дена, ќе учествувам на:
(се избира видот на научно и стручно усовршување)
□ курс________________(да се наведе видот);
□ полагање на стручен испит кој е неопходен за извршување на работата___________(да се наведе испитот);
□ семинар ______________;
□ обука_________________;
□ други активности____________________.

Настанот е во:
□ странство ____________(да се наведе градот и државата).

За патувањето барам да ми се одобри:
□ платено отсуство за горенаведениот период;
□ трошоци за котизација___________(износ);
□ трошоци за превоз______________________(се наведува видот на средството со кое ќе се патува);
□ хотелско сместување___________(се наведува бројот на ноќевања);

Во прилог на барањето ги доставувам потребните документи:
□ покана од организаторот;
□ програма на настанот;
□ други документи ______________;

За време на отсуството ќе ме заменува: ________________________________

Подносител                                                                Раководител на Одделение за _______________________


______________________                               ___________________________________ 



Прилог 3







ИЗЈАВА ЗА СОГЛАСНОСТ





		Јас, долупотпишаниот-та, ________________________                          __________________, вработен на Стоматолошкиотот факултет - Скопје во состав на Универзитетот „Св. Кирил и Методиј” во Скопје,  под полна правна, морална и материјална одговорност изјавувам дека се согласувам да ги надоместам средствата, кои ги користам, над предвидените за научно и стручно усовршување, согласно чл. 12 став 3 од Правилникот за научно и стручно усовршување на кадарот на Универзитетот „Св. Кирил и Методиј“ во Скопје, Стоматолошки факултет -Скопје.	



  							        Изјавил

						      (име, презиме и потпис)

                                                                              						

Прилог 4







ИЗЈАВА  
ДЕКА НЕ КОРИСТИ СРЕДСТВА ОД  ДРУГ ИЗВОР/ИНСТИТУЦИЈА





		Јас, долупотпишаниот-та, ________________________                          __________________ вработен на Стоматолошкиот факултет во Скопје во состав на Универзитетот „Св. Кирил и Методиј” во Скопје,  под полна правна, морална и материјална одговорност изјавувам дека средствата кои ги барам за покривање на трошоците за  време на платеното отсуство по основ ______________________________________________ (да се наведе основот - пр. студиски престој, мобилност на наставниот кадар, учество на меѓународна конферецнија со труд како прв автор или како пленарен предавач и сл.) не се финансирани од страна на друг извор/институција.
  							        Изјавил

						      (име, презиме и потпис)

                                                                	    					
